
SAOPŠTENJE ZA JAVNOST 

 
EMRAH MUJEZINOVIĆ IZ BRČKOG PRAVOSNAŽNO OSLOBOĐEN OD 

OPTUŽBE 
 
 

U krivičnom postupku koji se vodio protiv Emraha Mujezinović iz Brčkog, 
prvostepenom presudom Osnovnog suda Brčko distrikta Bosne i Hercegovine, broj 96 0 K 
133994 22 K od 27.04.2023. godine optuženi je oglašen krivim da je počinio krivično djelo 
Povreda slobode odlučivanja birača i nepravosnažno je osuđen na novčanu kaznu u iznosu od 
500,00 KM (petstotinakonvertibilnihmaraka) koju je optuženi dužan platiti u roku od 3 (tri) 
mjeseca računajući od dana pravosnažnosti presude.  

 
Emrahu Mujezinoviću iz Brčkog je stavljeno na teret da je neposredno pred 

održavanje lokalnih izbora u Bosni i Hercegovini zakazanih za dan 15.11.2020. godine, na 
teritoriji Brčko distrikta BiH, u više navrata, pojedinim licima, koja posjeduju pravo glasa, 
nudio novac uz uslov da isti prilikom izlaska na biračko mjesto glasaju za D. A. kao kandidata 
za poslanika u Skupštini Brčko distrikta BiH.  

 
Vijeće Apelacionog suda Brčko distrikta BiH je dana 20.11.2023. godine nakon 

sjednice Vijeća donijelo presudu kojom je uvažilo žalbu branioca optuženog Vanje Krndelj i 
preinačilo presudu Osnovnog suda Brčko distrikta BiH, tako što se Emrah Mujezinović iz 
Brčkog oslobađa od optužbe, a žalbu Tužilaštva Brčko distrikta BiH u oslobađajućem dijelu 
prvostepene presude je odbilo kao neosnovanu. Prvostepena presuda je preinačena  jer djelo 
za koje je optuženi oglašen krivim nije krivično djelo, odnosno Vijeće nalazi da krivično djelo 
koje se optuženom stavlja na teret optužnicom i za koje je oglašen krivim pobijanom 
presudom u činjeničnom opisu ne sadrži sva bitna obilježja krivičnog djela - Povreda slobode 
odlučivanja birača. 

